Gaelscoil na Lochanna
---Cód iompair---

“Sa pholasaí seo tá iarracht déanta cur síos a dhéanamh, ní amháin ar rialacha atá le coimeád sa scoil ach cur síos níos iomláine a dhéanamh ar conas mar a chaithfimid le chéile sa scoil. Cuirfimid, an pobal scoile, béim ar dea-iompair a léiriú lena chéile i gcónaí, ag súil go bhfoghlaimeoidh na páistí go hinmhéanach a bheith go deas, cairdiúil, béasach i gcónaí lena chéile. Is mian linn atmaisféar cairdiúil, co-oibritheach a chruthú agus a bhuanú sa scoil.”

Is mian linn polasaí iompair a chur i bhfeidhm a chinnteodh an deis dúinn ar fad saol slán agus saol sona a chaitheamh le linn ár dtréimhse i nGaelscoil na Lochanna.
Prionsabail
· Is don phobal scoile iomlán an cód-iompair. San áireamh, clúdaíonn sé an bhealach lena caithfimid ar fad lena chéile.(múinteoirí, tuismitheoirí, páistí, cuairteoirí).

· Cuirfimid luach aird ar féin-mhuinín gach páiste a chothú i gcónaí.

· Lessons drive the day- Is ionad foghlama agus teagasc í an scoil. Nuair a bhíonn an bhéim ar an bhfoghlaim agus an teagasc sa scoil is lú am a chaitear ar chursaí iompair. 

· Aithníonn an polasaí seo, gur is éifeachtaí na hiarrachtaí chun dea-iompair a chur chun cinn, nuair a oibríonn an baile agus an scoil i dteannta a chéile.

· Is mian linn a bheith i gcónaí cothrom agus seasta le gach páiste.

· Cuirfimid sa scoil béim ar dhea-iompair a chothú/ a mhúineadh seachas drochiompair a stopadh.

· I gcás “droch-iompair”,aithníonn an scoil an bhealach is fearr chun tabhairt faoi ná:

1. béim a chur ar an iompar is ceart a léiriú seachas síorchaint faoin drochiompair

2. plé leis an bpáiste mar dhuine iomláin(.i.pictiúr iomláin a choimeád den pháiste inár naigne ag plé leo)

Sa scoil
“Úsáidimid Gaeilge anseo.” 

Is é seo bunriail na scoile. Gaeilge sa seomra, sa chlós agus nuair a bhailímid le chéile. Chun an Ghaeilge a chur ar a aghaidh sa scoil, usáidfidh foireann na scoile raon tactaicí msh.: 

· an tumoideachas 

· ceachtanna éifeachtach a dhéanamh chun an teanga a mhúineadh agus an foclóir a leathnú

· mealladh agus moladh i gcónaí

· duaiseanna a bhronnadh ar pháistí a dhéanann iarracht Gaeilge a úsáid

· cairt nó corás ranga a choiméad ar úsáid na Gaeilge agus duais/plaic srl a bhronnadh

· An Ghaeilge sa scoil a cheiliúradh (.i. Grianghraf den Ghaeilgeoir is fearr gach seachtain) 

· cabhrú le páistí atá deacrachtaí acu dul i dtaithí ar Ghaeilge a úsáid

· an saol scoile a bhunú timpeall ar rudaí Ghaelach (ábhar cultúrtha,ceol, sport, ealaín...)

Táimid ag súil ag leibhéal rang a haon(nó níos luaithe), riail na Gaeilge a chur i bhfeidhm sa scoil.

Rialacha scoile eile
· Bímid béasach agus cairdiúil lena chéile.

· Coiméadaimid ár scoil glan.

· Insímid an fhírinne lena chéile.

Sa seomra ranga
Mar chuid den pholasaí scoile, beidh úsáid na Gaeilge mar an chéad riail sa seomra ranga. “Gaeilge gach nóiméad” (cé is moite den cheacht Béarla)

Roinnt rialacha ranga (samplaí)
· Bímid deas lena chéile anseo.

· Fanaimid inár suí.

· Chun caint, cuirfidh mé mo lámh in airde agus fanfaidh mé ar mo dheis cainte.

· Nuair a bhíonn an t-oide ag caint, bímid ag éisteacht.

· Coimeádaimid ár seomra ranga glan agus néata.

· Bímid macánta i gcónaí.

I gcás drochiompar sa rang, d`fhéadfadh go gcuirfear an páiste ar leataobh an cheachta ar feadh tamaill. 

Is don mhúinteoir ranga tactaicí teagaisc a roghnú chun dea- iompair a chur chun cinn. Tá neart bealaí ann chun dea -iompair a chothú..i. Díriú i gcónaí ar an bhfoghlaim agus an teagasc sa rang, Cairt na ngrupaí a choimeád (réaltaí nó a leithead), rialacha a chur in airde, béim a chur ar dea-iompair seachas an droch-iompair, mealladh agus síor-mholadh, béim a chur ar “dul i bhfeabhas”.

Tinreamh/Poncúlacht
Tá sé fíorthabhactach go mbíonn nósanna maithe tinrimh agus poncúlachat cothaithe sa scoil. Má bhíonn páiste déanach nó as láthair, cailleann siad amach agus bíonn cur isteach ann ar an gcuid eile den rang. Sa chás seo, nó más gá do pháiste an scoil a fhágáil luath, is cóir litir mínithe a sheoladh isteach ag an scoil. Coimeádfaidh an scoil taifead ar thinreamh (de réir dlí, Acht Oideachais 1998) agus ar phoncúlacht.

Éide scoile
Is cóir na héide scoile ceart a bheith ar gach páiste ag teacht ar scoil (eisceachtaí .i. Bríste gearra ar laethanta ró-the do bhríste).

Línte
Ar mhaith le sábháilteachta de, cuirfear na páistí i líntí chun siúl timpeall na scoile (.i. Go dtí an clós, isteach/amach as an seomra).

Cumarsáid sa scoil
Is mian linn corás láidir cumarsáide a bhunú agus a bhuanú sa scoil. San áireamh tá fón scoile, litreacha abhaile, nuacht litir, web text, seoladh ríomhphoist na scoile (is do gnó oifigiúil na scoile an seoladh seo amháin).

Beidh cruinnithe oifigiúil idir tuismitheoirí agus múinteoirí i mí na Samhna gach bliain chun dul chun cinn na bpáistí a phlé.

Is féidir le múinteoir cruinnithe breisie a eagrú i rith na bliana nuair is gá.

Más mian le tuismitheoir buaileadh le oide ranga, is gá coinneadh comh-oiriúnach a eagrú. Unscheduled meetings during the school day cannot be entertained.

Sa Chlós
Déanfar cluichí cuí a mhúineadh dona páistí agus cuirfear bac ar iompar garbh sa chlós.

I gcás drochiompar sa chlós, d`fhéadfadh go cuirfí an páiste/na páistí ar leataobh an chlóis ar feadh tamaill. 

Coiméadfar nóta d`aon eachtraí sa chlós i lebahair an chlóis. I gcás mór eachtraí rachaidh an múinteoir ranga i dteagmháil leis an Príomhoide agus/nó tuismitheoirí nuair is gá.

Coimeádtar an leabhar seo in oifig na scoile. Má fheictear go bhfuil ainmneacha pháiste/páistí ag dul sa leabhar ró-mhinic- rachaidh an múinteoir ranga i dteagmháil le tuismitheoir chun an drochiomapir a phlé agus iarracht a dhéanamh teacht ar bhealaí chun aon fhadhbanna a réitiú. 

Ráiteas Deiridh
Is ceart an polasaí seo a léamh i dteannta le polasaí frith-bhulaíochta na scoile.

Ní inár bhfocal amháin a chuirfimid an polasaí seo i bhfeidhm ach inár gníomhartha.

Is gá dúinn athbhreiniú a dhéanamh ar an bpolasaí seo gach bliain.( go háirithe le scoil atá ag fás mar atá).

